
怪得會俾怪得會俾「「同道同道」」話吸金騙局話吸金騙局。。

■戴耀廷在自
己fb上暗指唔
跟佢判斷嘅人
係「未進化」。
未有「民主」先
有思想獨裁。

fb截圖

■有「獨素」
組織製圖揶揄
「初選」係政
棍分餅仔，講
到自己唔係政
棍咁款噃。

fb截圖

雷動迫人棄選 雷死細黨「土獨」
近日，愈嚟愈多想喺立法會選

舉搶灘嘅攬炒派「素人」明言杯葛
戴妖嘅初選機制，覺得初選對冇知
名度又冇資源嘅「素人」好唔公
平，扼殺咗「奇蹟反勝」嘅可能性。
事實上，戴妖喺上屆立法會選舉已經
搞咗個名為配票，實質迫人棄選嘅
「雷動計劃」，搞到唔少「本土派」候
選人「被放棄」，令部分攬炒分子質疑
戴妖係口講民主，實質操縱選舉嘅大
台。
2016年立法會選舉嘅「雷動計劃」分

為「協調參選」、「策略性投票」同「雷

霆救兵」3個階段，即係選舉前迫某啲唔聽
話嘅「同路人」棄選，然後根據所謂民調
配票，最後喺投票截止前幾個鐘，向支持
者作出「關鍵投票建議」。成個行動美其
名係為攬炒派爭取最多議席，實際上就係
戴妖喺背後排除異己，方便日後操控成功
當選嘅攬炒派議員。
由於激進「本土派」嘅作風同理念與戴

妖同傳統攬炒派不盡相同，為減低不確定
因素，「本土派」自然成為戴妖喺「雷動
計劃」嘅頭號狙擊對象。
翻查資料，當時「被放棄」嘅「本土
派」候選人就有「熱血公民」前主席黃洋

達、成員鄭錦滿、「熱普城」黃毓
民同「青年新政」梁頌恆，而傳統
攬炒派方面，細黨派亦出現被棄保
嘅情況，包括民協前主席馮檢基、
成員譚國僑同工黨前成員何秀蘭等。
事實上，黃洋達嘅支持度一直位於

區內高位，結果就被戴妖亂咁配票搞
到輸咗，而被拋棄嘅梁頌恆亦成功當
選，可見「雷動計劃」根本冇咩民意根
據，但就打亂晒「本土派」嘅參選部
署，難怪今次出嚟反對初選嘅都係一啲
傳統小黨派同埋「本土派」啦。

■香港文匯報記者 鄭治祖

借「初選」呃捐手機
網民斥趁「機」掠水

自視為攬炒派「共主」的「佔中三丑」之一戴

耀廷，為操控今年的立法會選舉，安排攬炒派進行所謂

「初選」，並要求所有「民主派」參選人參加，否則任何

人「擅自出選」都要被杯葛，並因此而受到其他「反大

台」的攬炒派中人的狠批。為免做不成「共主」，他昨日

在fb發帖補鑊稱，自己「尊重」不願參與「初

選」者的決定，但又稱「初選」是港人的

「思維進化」，「不能掌握」者是「錯

誤判斷」。香港政法界人士昨日在接受

香港文匯報訪問時批評，戴耀廷企圖通

過「初選」排除不聽指揮的「同路

人」，剝奪了選民的選舉權，毫無民主

可言，更涉嫌選舉舞弊，希望警方進行

調查。 ■香港文匯報記者 杜思文

攬炒派時時刻刻搞眾籌，是次搞所謂
「初選」，自然亦要眾籌。牽頭「初
選」的違法「佔中」發起人戴耀廷近日喺社
交網站聲稱，「初選」要成立投票系統，只
能在IOS系統手機上運行，呼籲市民捐出
iPhone及 iPad，有關物資其後會轉贈給
「民意研究所」，以便繼續用於將來的民間
投票。不少網民質疑此舉是乘機「掠水」。
戴耀廷日前在facebook以「民主真的無

『機』！？」為題發文，稱是次「初選」將設
200多個票站，估計每個站要兩部至4部iPad
及iPhone，因此呼籲市民捐贈，「五年內的舊機
都可以」。同時，他亦叫市民做票站義工、借場
地和捐錢等。不少網民就質疑戴耀廷趁「機」掠
水，質問為何要市民為政黨埋單，於是他日前再
發文「澄清」是因為參選「素人」無資源，聲稱眾籌是

「為了公平」。他稱會將籌得的錢平均分予參選名
單，「那麼一些資源較少的隊伍就不用分擔『初選』的
支出，可把有限的資源集中向選民推介自己了。」

變相乜都呃 不如去經商
有網民就明顯唔賣賬，留言揶揄︰「咁咪唔好搞初

選囉。」「潘小淘」話：「無錢玩初選就唔好搞，上屆

初選馮檢基贏咗都唔比（畀）代表『泛
民』選立法會議員，初選已沒有意義，
變相呃人。」「Star Ck」亦話：「每個
偉大既泛民議員每個月90,000蚊人工=買
左（咗）起碼9部iphone，你仲問大家攞
機你會唔會太厚臉皮呢！」
「Edward Tam」聲言：「香港『憲法保

衛戰』至今，超過9,000人被捕，大量被捕
人士被沒收電話，依家就連提供二手機被捕人
士應急用嘅channel都叫救命，……但係你戴
耀廷，喺度係咁叫人哋捐機畀你，仲要唔貴
唔×收，×你老母咩，你直接搵蘋果贊助
啦！」「Yau Frank」就揶揄：「戴耀廷唔做生
意真係嘥左（咗）你，咁嘅計都諗得出，佩服！」
民建聯立法會議員梁志祥在接受香港文匯報訪

問時質疑，戴耀廷是想藉此為攬炒派參選人降低參
選經費，認為戴耀廷要公開「初選」費用，「如果用
喺『初選』，原本值三四千蚊嘅機係唔可以估算為免
費，正如一張舊橫額都要去計算成本經費，有乜理由
參選人唔需要承擔舊機嘅選舉經費呢？」
他並希望選管會履行職責，提醒人要清晰計算選舉

經費，不可蒙混過關，否則攬炒派偷步宣傳，會造成
選舉不公。 ■香港文匯報記者 郭家好

由戴耀廷發起
的攬炒派「初選」，聲稱

需要17萬人參與投票，並借機籌集350萬港元資金及800
部電子設備以供票站使用，被狠批為借機掠水（見另
稿）。同時，為了搞得成「初選」，以免操控選舉不成，
戴耀廷在初選問題上一褪再褪、龍門狂搬，包括曾稱尊重
有人拒簽包括否決財政預算案撥款等的「協議」，其後見攬
炒派中的更激進分子瘋狂批評，戴又稱倘不願遵從大家已達
成的協議者，不可以參與「初選」。
不過，攬炒派中仍有人認為是次「初選」已距離原本目標甚
遠，且極不民主，故拒絕參與。明言是戴耀廷支持者發起的所謂「三投
三不投」的facebook專頁，要人聯署不投票予不參與「初選」者，向不
服「大台」的攬炒派中人施壓。
不過，該部分攬炒派中人睬佢都傻，繼續稱不會參加戴耀廷的「初
選」。戴耀廷昨日在fb發帖，陰陽怪氣地稱「尊重」不願參與「初選」
者的決定，但話鋒一轉又為「初選」拉票，稱這是大家「作出了公開的
承諾堅持抗爭」，是「讓公民行使他們的政治及民主權利」，若「各自
為戰」只會被「逐個擊破」，「幸好很多很多港人已醒覺，他們在九月
的選舉，自會作出他們聰明及策略的決定。」他並說，若有人「不能
掌握」港人的「思維進化」，「那只會作出錯誤的判斷」云云。

陳學鋒：暗建大台金源成謎
民建聯副主席、「議會監察」召集人陳學鋒直言，所謂「初選」
已經剝奪了選民的選擇權和其「同路人」的參選權，毫無民主可
言，並狠批戴耀廷的「初選」就是排除異己的機制，公民黨、民主
黨等政黨才是選舉的「大台」，其他人則會透過該機制被排除在
外，最終可能只是「做個樣」，並估計倘戴耀廷認為初選結果不
合其心意，就會以各種理由拒絕承認，例如參選人可能會面臨
DQ等。
陳學鋒並要求戴耀廷交代「初選」募捐的具體情況，並指攬

炒派的籌款已經名目眾多，警方前日更破獲涉及3.6億元的修
例風波洗黑錢案，若戴耀廷的「初選」眾籌有可疑之處，希
望警方能介入調查。

傅健慈：疑勾外力翻炒「雷動」
全國港澳研究會會員、香港法學交流基金會副主席傅健

慈狠批戴耀廷獨裁，「何來公平民主？」戴耀廷的「初
選」，其實就是要「揀馬仔」、做「雷動2.0」，企圖決定
「出閘」人選，一切都是為了政治利益，並質疑戴耀廷倘
勾結外部勢力操控今年的立法會選舉，可能抵觸即將公
布實施的港區國安法的規定，故希望港區國安法可以早
日落實，在選舉前盡快制裁戴耀廷等亂港分子。

馬恩國：脅迫不選涉違例
香港法學交流基金會主席、執業大律師馬恩國相

信，戴耀廷是想通過「初選」，對攬炒派各區進行
「配票」，沒有通過「初選」者就會被「唾棄」，
可能已觸犯《選舉（舞弊及非法行為）條例》第八
條，即對參選人施用脅迫手段等，誘使該人在選
舉中參選或不參選，或撤回接受提名，執法部門
應該跟進。

戴耀廷以為自己可以做
攬炒派「共主」，但喺選
舉當前，萬情難全，所謂
昔日嘅兄弟都冇面畀！
「民主動力」近日公布咗

攬炒派嘅初選名單，仲為下月嘅「全港
初選」眾籌，不過有關初選嘅內訌醜聞

愈嚟愈多，近日仲有唔少「同路人」擺街站呼籲市民
「反對民主派初選」，公開批評「民主動力」同人稱
「戴妖」嘅戴耀廷無權扮大台，搞到昔日一齊「抗
爭」嘅兄弟都即刻喺facebook割席，將攬炒派「兄弟
爬山，各自努力」嘅精神發揮得淋漓盡致！
攬炒派組織「學生歷量」日前擺反攬炒派初選街站，
話「民主派」唔應該有大台，又話接觸過某啲參加初選
嘅「本土派」候選人，發現佢哋都只係因為覺得「民意
希望咁做」先報名，所以只要多啲市民出聲反對初選，
就可以令更多「本土派」候選人杯葛選舉喎。
嚟撐場嘅就有想參與立法會新界西直選嘅屯門區議員巫堃
泰，佢話非常質疑初選嘅民意認受性，又稱主辦方至今只
籌到70萬，只達眾籌目標嘅五分之一，所以其實唔多人支
持初選喎。想參選新界東嘅「全民參政」姚冠東亦有現
身，聲稱人人都有參選權，選民都有能力、有自由去判
斷同選擇心儀嘅參選人喎。佢哋仲話，預咗反對初選就
會畀人鬧鎅票，又反問：「點解唔係『泛民』鎅緊本土
派啲票？」
不過，經常同巫堃泰出席非法集會「抗爭」嘅油尖
旺區議員陳嘉朗就同自己人割席，仲喺facebook發聲
明話：「對唔住，我唔同意。鄭重宣佈（布），所有
不參與初選的2020年立法會換屆候選人，我一概不
會提供支持同意書。」
網民「Bo Sau See」好可惜咁問：「兄弟都冇面
俾（畀）？」陳嘉朗就「大義滅親」咁話：「各
自努力吧，但我真的不同意，無辦法。」「Cari-
na Chong」就揶揄：「『老曱甴』捉蟲，養左
（咗）班無良心既（嘅）『曱甴』，年輕人要上位啦，咪阻
住地球轉啦！買定花生等睇戲！」

戴自high最識嘢 唔聽話禁初選
其實，由開始搞所謂初選以嚟，「戴妖」對「同路人」
嘅指責都司空見慣，佢噚日就喺facebook隔空發炮，話
尊重唔參加初選嘅人，亦冇人有權阻止佢哋，但就暗寸
巫堃泰同姚冠東：「有些人仍天真地以為香港是一個正
常的民主社會……若不能掌握港人經歷這幾年的政治
衝擊而已出現的思維進化，那只會作出錯誤的判
斷。」講到咁？莫非暗地承認自己只係假民主？
要數反對初選嘅攬炒派，街工嘅白頭佬（梁耀
忠）先係典範，因為佢上周已喺記者會講明，每個
人都有參選同被選權，所以即使街工喺初選輸咗，
都會照樣宣布正式參選立法會，激到戴妖同「民主
動力」唔畀街工玩初選。
講到底，戴妖只係想踢走啲唔聽自己支笛嘅
「同路人」，永保自己操控攬炒派嘅權力，好似
想參選教育界嘅北區區議員蔣旻正咁，佢日前
同戴妖表達參選意向，點知戴妖就話因為教協
唔參加初選，所以初選就唔包教育界喎。聽到
戴妖咁講，唔怪得一班「素人」同「本土
派」都覺得佢係「民主派」嘅大台啦。
親熱狗嘅「手作達人」吳斯翹（Billie
Ng）就引述數據問：「截至6月26日下午4
時30分，參與支持初選的人數只得61,995
人（佔全港選民幾分之幾？），為什麼戴
教授你覺得你的初選有認受性？」「Wil-
liam Lau」亦揶揄：「有口杯葛街工梁
耀忠，但我睇到呢個所謂初選有更多個
梁耀忠喎！」

■香港文匯報記者 鄭治祖

